
				এই পাতাটির মুদ্রণ সংশোধন করা প্রয়োজন। 
ঈশ্বরচন্দ্ৰ বিদ্যাসাগর c
হইবে।” বিদ্যাসাগরমহাশয় ইহাতে আপনাকে অত্যন্ত অপমানিত মনে করিলেন এবং দ্বিরুক্তি না করিয়া গাড়ীতে আসিয়া বসিলেন ।
এই সংবাদ পাইয়া তাড়াতাড়ি এসিয়াটিক সোসাইটির তদানীন্তন এসিষ্ট্যাণ্ট সেক্রেটারী প্ৰতাপচন্দ্ৰ ঘোষ মহাশয় বিদ্যাসাগরমহাশয়ের নিকট উপস্থিত হইলেন এবং তঁহাকে ভিতরে যাইবার জন্য বার বার অনুরোধ করিতে লাগিলেন । বিদ্যাসাগরমহাশয় বলিলেন, “আমি আর ভিতরে যাইতেছি না ; আগে কৰ্ত্তাদের পত্ৰ লিখিয়া জানিব, এরূপ কোনও নিয়ম আছে কি না ; আর যদি থাকে, তাহা হইলে তাহার প্ৰতীকার করিতে পারি। ত আসিব ।” এই বলিয়া তিনি সঙ্গিগণকে সঙ্গে লইয়া ফিবিয়া আসেন। অতঃপর বিদ্যাসাগরমহাশয় মিউজিয়মের কৰ্ত্তাদিগকে এই ব্যাপার সম্বন্ধে পত্ৰ লিখিয়াছিলেন ; কিন্তু কোনও ফল হয় নাই। বিদ্যাসাগরমহাশয়ও আর কখনও এসিয়াটিক সোসাইট বা যাদুঘরে পদার্পণ করেন নাই ।
মেট্রোপলিট্যানে কলেজ-ক্লাস
মেট্রোপলিট্যানে বি-এ ক্লাস পৰ্যন্ত খুলিবার জন্য বিদ্যাসাগরমহাশয় ১৮৬৪ খৃষ্টাব্দের ২২শে এপ্ৰিল তারিখে প্ৰথম আবেদন করেন । কিন্তু সে আবেদনে কোনও ফল হয় নাই। অতঃপর ১৮৭২ খৃষ্টাব্দের ২৫শে জানুয়ারী বিদ্যাসাগরমহাশয়, দ্বারিকানাথ মিত্র ও কৃষ্ণদাস পাল তিনি জনে একত্র আবার কলেজ খুলিবার জন্য বিশ্ববিদ্যালয়ের রেজিষ্ট্রারের BBu DBBBD BDBDS S DJDDS S gB SDDDLEE zBDDB DBBgL g তারিখেই বিদ্যাসাগরমহাশয় স্বয়ং আর একটি স্বতন্ত্র আবেদন ভাইসচ্যান্সেলারের নিকট প্রেরণ করেন। যাহা হউক, এবারকার আবেদন মজুর হইয়াছিল। বিদ্যাসাগর-চরিত-কার লিখিয়াছেন, ‘কলেজের জন্য বিদ্যাসাগরমহাশয়কে অনেক অর্থ ব্যয় করিতে হইয়াছিল। ছাত্ৰদিগের বেতন তিন টাকার উৰ্দ্ধ হইল না ; অথচ অধিক বেতনের

